
ABSTRAK

Kenaikan pangkat bagi kakitangan akademik di Institusi Pengajian Tinggi (rPT)
merupakan satu isu yang sering menimbulkan kontroversi. Maka, perIunya satu teknik

yang dapat membantu pembuat keputusan mempertimbangkan kriteria-kriteria yang

merangkumi keseluruhan tugasan, aktiviti dan sumbangan calon supaya pemilihan yang
dibuat adalah adil dan berkualiti. Kajian ini membincangkan pembuatan keputusan untuk

kenaikan pangkat bagi kakitangan akademik di Institusi Pendidikan Tinggi Awam.

Kriteria-kriteria telah dibina berdasarkan 4 komponen iaitu Penyelidikan dan Penerbitan,
Pengajaran, Perkhidmatan dan Keperibadian yang mengambil kira pandangan global dan
penilaian semasa. Teknik Proses Hierarki Analisis (PHA) telah digunakan bagi
menentukan keutamaan kepentingan terhadap komponen serta kriteria-kriteria untuk

kenaikan pangkat kakitangan akademik. Data dianalisis dengan menggunakan 3 prinsip
dalam teknik PHA iaitu penghuraian, pertimbangan perbandingan relatif dan sintesis

prioriti. Hasil analisis mendapati komponen terpenting semasa pertimbangan untuk

kenaikan pangkat dilakukan oleh pembuat keputusan adalah Penyelidikan dan Penerbitan

dengan nilai pemberat tertinggi (0.3919). Nisbah kekonsistenan adalah diantara (0.000)
hinggan (0.0144).

ABSTRACT

The subject of staff academic promotion is a challenging and controversial one. This
research discusses the academic staff promotion in Public Higher Education Institution

by using Analytic Hierarchy Process (AHP) technique. AHP is used to identifies and

obtain the priorities (weights) of the criteria in academic staffpromotion. The criteria will
cover 4 major components of Research and Publications, Teaching, Services and

Personality. The data analyses based three principles in AHP: the principle of

constructing hierarchies, the principle of establishing priorities and the principle of

logical consistency. We find out that the Research and Publications is the most important
component or main criteria for academic staff promotion that been considered by
decision maker with a weight of (0.3919). The pairwise comparisons show that

consistency scores range between (0.0000) and (0.0114).

BABI

PENGENALAN

1.1 Pembuatan Keputusan Multi-Kriteria Untuk Kenaikan Pangkat Di Institusi

Pengajian Tinggi

Kenaikan pangkat merupakan sistem ganjaran instrinsik yang dapat memotivasikan,

meningkatkan pencapaian dan prestasi pekerja. Menurut Kleiner (2001), kenaikan

pangkat dalam sesebuah organisasi pemiagaan merupakan amalan bagi menghargai dan

menganugerahkan usaha pekerja dan sumbangan mereka kepada kumpulan kerja.
Kenaikan pangkat di Institusi Pengajian Tinggi (IPT) adalah difokuskan terhadap

kakitangan akademik kerana peranan dan sumbangan utama mereka dalam proses

trans formasi dalam sistem pendidikan (Gupta, 1993). Menurut Rowley (1996),

kakitangan akademik merupakan pengajar, penyelidik dan pengurus yang mempunyai
kesan signifikan terhadap proses pembelajaran dan sumbangan terhadap institusi dan

komuniti. Secara umumnya, kenaikan pangkat bagi kakitangan akademik di Institusi

Pengajian Tinggi (IPT) adalah perubahan atau pergerakan jawatan pensyarah kepada

profesor madya dan seterusnya kepada profesor. Selain itu, kenaikan pangkat merupakan
elemen yang menyumbang kepada kepuasan kerja di kalangan kakitangan akademik

(Smith el. al. 1996).

Pembuatan keputusan untuk kenaikan pangkat bagi kakitangan akademik di IPTA

memerlukan pembuat keputusan yang terdiri daripada dekan, timbalan dekan dan

pengerusi pusat membuat pertimbangan terhadap pelbagai kriteria supava pemilihan

calon (altematif) yang berkualiti dapat dibuat. Pemilihan calon yang terbaik amatlah

penting bagi melahirkan pekerja yang mampu memikul tanggungjawab dengan penuh
dedikasi dan seterusnya dapat mencapai matlamat yang telah ditetapkan oleh pihak
universiti, Pembuatan keputusan untuk kenaikan pangkat bagi kakitangan akademik

memerlukan pertimbangan atau penilaian dibuat terhadap kriteria-kriteria yang

merangkumi tugasan dan aktiviti-aktiviti iaitu:

i. Memberi kuliah dan tutoran kepada pelajar-pelajar
11. Mengendalikan dan menyelia kerja lapangan (latihan industri) pelajar-pelajar.
111. Menyediakan projek pelajar-pelajar serta penyelidikan pelajar Sarjana dan Doktor

Falsafah.

lV. Menyelia latihan amali pelajar di makrnal-makrnal dan bengkel-bengkel
v. Menjalankan kegiatan penyelidikan dalam bidang tujahan FakultilJabatan dan

bidang kepakaran masing-rnasing juga perundingan.
VI. Menyelia disertasi atau tesis pelajar Sarjana dan Ph.D.

Vll. Membimbing pelajar-pelajar (mentor-mentee)
VJJI. Menghadiri dan rnenyediakan kertas persidangan atau seminar untuk meningkatkan

ilmu pengetahuan dan kesarjanaan dalam bidang masing-masing.
lX. Menghasilkan dan menerbitkan artikel-artikel dalam jumal, buku, prosiding dan

lain-lain.

x. Memberi khidmat masyarakat kepada warga kampus dan masyarakat dengan

pengetahuan dan kepakaran rnasing-masing.
xi. Menjalankan tugas-tugas pentadbiran fakulti atau menganggotai jawatankuasa yang

ditubuhkan untuk pembangunan fakulti serta menghadiri mesyuarat fakulti dan

jabatan.
XJJ. Menjalankan tugas-tugas lain yang diarahkan oleh Ketua Bahagian.

Menurut Helms et. af (2001), penilaian untuk kenaikan pangkat bagi kakitangan
akademik adalah dinilai berdasarkan tiga komponen iaitu pengajaran, penyelidikan

(research) dan perkhidmatan. Pengiktirafan kakitangan akademik juga dapat dinilai

melalui beberapa item seperti jumlah artikel penyelidikan yang dikeluarkan, kaedah

mengajar, gaya persembahan dan tahap penglibatan bagi aktiviti perkhidmatan universiti

dan komuniti (Masood A. Badri dan Mohammed H. Adulla, 2004). Lynn (2000), ketiga
tiga komponen iaitu penyelidikan, pengajaran dan perkhidmatan menjadi kriteria asas

dalam pembuatan keputusan kenaikan pangkat bagi kakitangan akademik.

1.2 Penentuan Keutamaan Kepentingan 8agi Kriteria-Kriteria Kenaikan Pangkat

Terdapat pelbagai teknik yang digunakan dalam pembuatan keputusan multi-kriteria.

Salah satu teknik yang popular digunakan di pelbagai bidang adalah Proses Hierarki

Analisis (PHA) yang telah diperkenalkan oleh Thomas Saaty pada tahun 1977. PHA

merupakan teknik yang berkesan dalam membantu pembuat keputusan memlilih

aItematifyang terbaik berdasarkan kriteria-kriteria yang dipertimbangkan.

Menurut Saaty (1986), tiga pnnsip yang telah dikenal pasti dalam PHA iaitu

penghuraian, pertimbangan perbandingan relatif dan sintesis keutamaan atau prioriti.
Melalui prinsip pertimbangan perbandingan relatif, perbandingan berpasangan di antara

kriteria-kriteria dilakukan berpandukan kaedah pemangkatan dengan memangkatkan
elemen-elemen setiap peringkat kecuali diperingkat pertama dan daripada pangkat

pangkat tersebut (Pi bagi i = 1,2 .... , n), maka nilai kepentingan bagi setiap pasangan akan

diperolehi menggunakan peraturan yang telah ditetapkan. Melalui prinsip sintesis prioriti
pembuat keputusan dapat mengenalpasti keutamaan kepentingan bagi kriteria-kriteria

yang dipertimbangkan yang diwakili nilai pemberat. Melalui penggunaan PHA, nilai

konsistensi bagi kriteria yang dipertimbangkan dapat diketahui. Perlunya konsistensi ini

adalah untuk memastikan sebarang perubahan skala keutamaan dalam matriks

perbandingan pasangan demi pasangan tidak akan memberi kesan yang besar kepada
basil keputusan yang dibuat oleh pembuat keputusan (Saaty, 1988).

Pengaplikasian penggunaan PHA untuk tujuan kenaikan pangkat kakitangan akademik

telah dibangunkan oleh Saaty pada tahun 1980. Namun begitu, Saaty hanya

menggunakan prinsip pertama iaitu penghuraian yang ditunjukkan oleh hierarki. Terdapat

dua kriteria utama dalam pertimbangan kenaikan pangkat di kalangan akademik iaitu

penyelidikan dan pengajaran. Seterusnya pengaplikasian penggunaan kaedah PHA bagi

tujuan sistem ganjaran dan penganugerahan kecemerlangan di IPT telah dibina oleh

United Arab Emirats University pada tahun 2004. Terdapat tiga komponen yang dinilai

bagi tujuan tersebut iaitu Penyelidikan dan Penerbitan, Pengajaran dan Perkhidmatan.

Analisis yang telah dijalankan mendapati komponen Penyelidikan dan Penerbitan

mempunyai keutamaan kepentingan tertinggi yang diwakili oleh nilai pemberat (0.682).
Manakala nilai konsitensi bagi kriteria-kriteria yang dikaji adalah di antara 0.00 hingga
0.07.

1.3 Matlamat Kajian

Matlamat umum bagi kajian ini adalah untuk menentukan keutamaan kepentingan bagi
kriteria-kriteria untuk kenaikan pangkat kakitangan akademik di Institusi Pengajian

Tinggi Awam (IPTA) dengan mengambil kira pandangan global dan penilaian semasa.

Matlamat khusus kajian ini ialah:

I. Mengenalpasti kriteria-kriteria yang perlu dipertimbangkan oleh pembuat

keputusan untuk tujuan kenaikan pangkat kakitangan akademik di Institusi

Pengajian Tinggi Awam.

II. Menentukan keutamaan kepentingan bagi kriteria-kriteria untuk kenaikan pangkat

kakitangan akademik yang perJu dipertimbangkan oleh pembuat keputusan di

setiap fakulti universiti yang meliputi pelbagai bidang ilmu,

Ill. Menentukan keutamaan kepentingan bagi kriteria-kriteria untuk kenaikan pangkat

kakitangan akademik di sesebuah universiti.

1.4 Pernyataan Masalah

Kebanyakan sarjana menyatakan bahawa proses pembuatan keputusan kenaikan pangkat
bagi kakitangan akademik masih kabur kerana jawatan dan pemilikan dalam IPT adalah

sulit (confidentiality) . Di samping itu, kebanyakan IPT adalah dimiliki oleh kerajaan

yang mempunyai undang-undang dan garis panduan yang telah ditetapkan. Proses

pembuatan keputusan untuk kenaikan pangkat terhadap kakitangan akademik masih

menimbulkan konflik dalaman.

Isu mengenai apakah kriteria-kriteria yang digunakan menjadi agenda utama bagi

tujuan ganjaran, pengiktirafan dan penjawatan bagi sesebuah organisasi (Jolson et, al.,

1974). Menurut Braskamp et al. (1983), sistem ganjaran dan pengiktirafan bagi

kakitangan di Institusi Pendidikan Tinggi mampunyai dua komponen yang perlu diberi

perhatian iaitu:

J. Polisi dan prosedur pengiktirafan yang hendak diberikan kepada kakitangan
mestilah dikenalpasti.

11. Kriteria yang relevan dan berpentingan dalam menilai kesesuaian pemilihan
individu yang layak mestilah ditentukan.

Terdapat kajian-kajian yang telah dijalankan bagi mengenalpasti keutamaan

kepentingan kriteria-kriteria untuk kenaikan pangkat bagi kakitangan akademik dengan

menggunakan pendekatan dan teknik yang bersesuaian. Pembuatan keputusan yang

melibatkan pelbagai kriteria amat penting kepada pembuat keputusan yang biasanya

melibatkan pihak pengurusan atasan supaya pemilihan calon terbaik dapat dibuat dan

proses membuat keputusan dapat dijalankan dengan lebih lancar. Selain itu, konflik

dalaman dapat dielakkan.

1.5 Kepentingan Kajian

Pembuatan keputusan merupakan satu perkara yang amat penting daJam sesebuah

organisasi dalam menentukan masa depannya. Dalam proses kenaikan pangkat bagi
kakitangan akademik di IPTA, pernbuat keputusan perlu mempertimbangkan pelbagai
kriteria bagi tujuan tersebut. Pertimbangan terhadap pelbagai kriteria yang rneliputi
semua aspek tugasan dan sumbangan kakitangan akademik dalam kerjaya mereka perlu
difokuskan supaya pemilihan calon bagi kenaikan pangkat yang dibuat adalah terbaik dan

berkualiti. Maka didapati perlunya satu teknik bagi menentukan kepentingan prioriti bagi
kriteria-kriteria yang dipertimbangkan oleh pernbuat keputusan tersebut.

Kajian ini dapat membantu pihak pembuat keputusan mengenalpasti kriteria-kriteria

yang perlu dipertimbangkan semasa rnembuat keputusan kenaikan pangkat bagi

kakitangan akademik yang mengambil kira pandangan global dan penilaian sernasa.

Teknik Proses Hierarki Analisis (PHA) telah digunakan bagi tujuan menentukan kriteria

yang berkepentingan semasa proses pembuatan keputusan untuk kenaikan pangkat

kakitangan akadernik tersebut dibuat.

Melalui pnnsip pertimbangan perbandingan relatif, kaedah pernangkatan telah

digunakan dengan memangkatkan kriteria-kriteria yang dipertimbangkan oleh pembuat

keputusan dan nilai kepentingan bagi setiap pasangan akan diperolehi menggunakan

peraturan yang telah ditetapkan. Melalui prinsip sintesis prioriti, pembuat keputusan

dapat menentukan keutamaan kepentingan bagi kriteria-kriteria yang dipertimbangkan

yang diwakili nilai pemberat. Nilai pemberat yang paling tinggi menunjukkan kriteria

tersebut adalah paling penting manakala pemberat yang bernilai rendah merupakan

kriteria paling tidak penting. Jumlah semua nilai pemberat adalah bersamaan satu

(Samson, 1988). Pengaplikasian penggunaan PHA kebiasaannya memberi nilai yang

konsisten bagi perbandingan kriteria yang tidak akan memberi kesan yang besar kepada

hasil keputusan yang dibuat oleh pembuat keputusan.


